
TOKI ADMINISTRAZIO DEPARTAMENTUA
Nafarroako Gobernuak 1.059 lan 2009-2012 Toki Inbertsioen Planean sartu ditu 
224,6 milioi euroko inbertsioa eskatuko dute, eta 335 toki entitatek baino gehiagok egin dezakete
Astelehena, 2009ko urriaren 5a. 2009-2012 Toki Inbertsioen Planak 300 milioi euroko inbertsioa baino handiagoa izango du aldi honetan, eta gutxi gorabehera 15.000 pertsonak enplegua lortuko dute. Hala adierazi du Amelia Salanueva Murguialday Toki Administrazioko kontseilariak Nafarroako Gobernuak gaur onetsitako Inbertsio Planera bildutako programen aurkezpenean. 


Plan honek 233,3 milioi euro ditu. Hala ere, toki entitateek gutxi gorabehera %30eko ekarpen gehigarria egingo dute orain gehitutako lanak gauzatzeko eta planaren etorkizuneko zabalkuntzetarako. Modu horretan, zenbateko osoa 300 milioi eurotik gorakoa da. 


Nafarroako Gobernuak, gaurko saioan, 2009-2012 Toki Inbertsioen Planeko lanen programa onetsi du gaur, alegazioen kasuan kasuko aldiaren ostean. Modu horretan, 1.059 proiektu gehitu dira eta horiek Nafarroako 335 toki entitatek baino gehiagok egin ahal izango dituzte. Horiek egiteko, 224,6 milioi euroko inbertsio osoa egin beharko da, udalek, kontzejuek eta mankomunitateek aurkeztutako aurrekontuen arabera.


2009-2012 Toki Inbertsioen Plana 233,3 milioi eurorekin onetsi zen. Zifra horretan Nafarroako Gobernuaren ekarpena sartzen da, Toki Administrazio Departamentuaren bidez, baita Departamentuak udalen eta kontzejuen artean modu askean zehazteko banatzen duen 40 milioi euroko partida ere.

2009-2012 Toki Inbertsioen Planean plan zuzentzaileak ukitzen dituzten lanak (uraren hornikuntza, ibaien arazketa eta saneamendua, eta hondakinak) zein toki programazioko lanak (hornikuntza eta saneamendu sareak, zoladurak, hilerriak, udal eraikinak, etab.) sartzen dira.

Ekainean aurkeztutako Inbertsio Planaren proposamenari alegazioak egiteko aldiaren ostean, 40 alegazio onartu dira, 26 toki entitateri dagozkionak: Ameskoabarrena, Aranguren, Arizaleta, Bakedano, Beasoain-Egillor, Bera, Cadreita, Etaiu, Eugi, Ezkabarte, Goizueta, Jaurrieta, Lakuntza, Larrageta, Iruñerriko Mankomunitatea, Mairaga-Erdialdea Mankomunitatea, Montejurra Mankomunitatea, Izarbeibar Mankomunitatea, Mendabia, Odieta, Piedramillera, Gares, Urraulbeiti, Bidankoze, Alesbes eta Zudaire.

Beste 123 entitateren alegazioak ezetsi dira, kasuan kasuko txosten teknikoetan akats materialik dagoela egiaztatu ez delako, txosten horietako balorazioei balioa kentzeko dokumentazioa aurkeztu ez delako edo araudi aplikagarrira egokitzen ez delako. Horrez gain, 4 alegazio ez dira onartu epetik kanpo aurkeztu direlako.

Modu horretan, hasieran aurkeztutako 2.091 espedienteetatik, 451,2 milioiko inbertsioarekin, 1.059 sartu dira, eta 1.032 Inbertsio Planaren balizko zabalkuntzetarako geratu dira. 2005-2008 Toki Azpiegituren Planaren barruan, hiru zabalkuntza egin ziren, eta horiek direla bide, inbertsioa 64 milioi euro handitu zen. 

	Plan zuzentzaileak
	Lan mota
	Lan kop.
	Inbertsioa

	
	Hornikuntza
	79
	45.368.325,00

	
	Ibaien saneamendua eta arazketa
	20
	19.750.040,00

	
	Hiriko hondakinen tratamendua
	17
	13.812.190,17

	
	Hiriko hondakinen biltzea
	79
	12.142.857,00

	
	Hondakin zehatzak
	10
	862.858,80

	
	
	205
	91.936.270,97

	Toki Programazioa eta Zeharbideak
	Lan mota
	Lan kop.
	Inbertsioa

	
	Hornikuntza eta saneamendu sareak
	216
	38.441.023,61

	
	Argiteria
	88
	8.098.832,28

	
	Zoladura sareekin
	142
	42.840.024,61

	
	Zoladura sarerik gabe
	126
	15.869.574,17

	
	Udal eraikinak
	89
	9.206.416,39

	
	Toki errepideak
	89
	4.479.152,73

	
	Hilerriak
	85
	4.045.572,13

	
	Zeharbideak
	19
	9.744.772,54

	
	
	854
	132.725.368,45

	
	
	
	

	Guztira 1. eranskina
	 
	1.059
	224.661.639,42

